KARIAH BATANG BENAR
MANTIN, NEGERI SEMBILAN

SYARAT DAN POLISI TABUNG KHAIRAT KEMATIAN MASJID AS-SIDDIQIN
KARIAH BATANG BENAR (MASKKB)

1. Pendahuluan dan Objektif

Tabung khairat kematian ini ditubuhkan bertujuan untuk menguruskan hal ehwal pengurusan
jenazah dan meringankan beban kewangan waris ahli kariah Masjid As-Siddigin Kariah
Batang Benar (MASKBB) apabila berlakunya kematian.

2. Syarat Keahlian

2.1 Kelayakan Asas: Terbuka kepada semua umat Islam (warganegara atau pemastautin
tetap) yang menetap di dalam kawasan kariah MASKBB.

2.2 Ketua Keluarga: Pendaftaran keahlian hendaklah dibuat atas nama ketua keluarga
(berumur 21 tahun ke atas).

2.3 Tanggungan Ahli: Keahlian ini turut melindungi tanggungan di bawah jagaan ketua
keluarga, iaitu:

pasangan (suami/isteri); dan

anak-anak kandung/tiri/angkat yang sah dan belum berkahwin (di bawah umur 21
tahun) dan pelajar di bawah tanggungan; dan

ibu bapa kandung atau mentua yang uzur dan tinggal bersama ahli di bawah satu
bumbung.

2.4 Tempoh Matang: Keahlian baharu hanya akan berkuat kuasa 1 bulan atau 30 hari
selepas tarikh pendaftaran dan pembayaran yuran diluluskan.

3. Yuran Tahunan Keahlian

3.1 Yuran keahlian: RM 80 setahun untuk satu keluarga (bayaran awal selewat-lewatnya
31 Jan setiap tahun)

3.2 Yuran keahlian: RM100 setahun (bayaran normal terbuka setiap tahun)

3.3 Tunggakan: Ahli yang gagal menjelaskan yuran tahunan melebihi tempoh 3 bulan dari
tarikh akhir akan digantung keahliannya sehingga tunggakan dijelaskan.

4. Manfaat dan Perlindungan

Sekiranya berlaku kematian ke atas ahli atau tanggungan yang sah, tabung khairat kematian
MASKBB akan menyediakan manfaat berikut:

4.1 Pengurusan Jenazah, termasuk kos mandi jenazah, solat dan talkin, dan
pengangkutan ke Magbarah Salimah, Tanah Perkuburan Islam Kariah Batang Benar.

4.2 Kos Pengebumian, termasuk kos liang lahad, papan lahad, batu nisan dan binaan
pusara di Magbarah Salimah, Tanah Perkuburan Islam Kariah Batang Benar.



4.3 Sumbangan Tunai: Serahan wang tunai sebanyak RM 500 kepada waris terdekat bagi
tujuan perbelanjaan asas atau kenduri tahlil.

5. Prosedur Tuntutan dan Pelaporan Kematian

5.1 Waris hendaklah memaklumkan kematian ahli atau tanggungan kepada Biro Khairat
Kematian atau AJK MASKBB dengan segera.
5.2 Dokumen yang diperlukan untuk tujuan rekod dan tuntutan sumbangan tunai:
5.2.1 Salinan Kad Pengenalan arwah (atau Sijil Kelahiran bagi kanak-kanak).
5.2.2 Salinan Permit Kubur/ Sijil Kematian.
5.2.3 Salinan Kad Pengenalan waris.
5.2.4 Kad/ Sijil Keahlian Khairat Kematian.
5.2.5 Salinan resit keahlian.
5.3 Tuntutan sumbangan tunai hendaklah dikemukakan tidak lewat daripada 30 hari
selepas tarikh kematian.

6. Pembatalan dan Kehilangan Kelayakan
Keahlian akan terbatal secara automatik sekiranya berlaku mana-mana keadaan berikut:

6.1 Ahli telah berpindah keluar dari kawasan kariah MASKBB melebihi tempoh 6 bulan
tanpa makluman.

6.2 Gagal menjelaskan yuran tahunan melebihi 1 tahun atau 12 bulan berturut-turut.

6.3 Memalsukan maklumat pendaftaran atau membuat tuntutan palsu.

7. Bidang Kuasa dan Pindaan

7.1 Pengurusan dan kewangan Tabung khairat kematian MASKBB ini ditadbir sepenuhnya
oleh Biro Khairat Kematian di bawah pengawasan jawatankuasa MASKBB.

7.2 Jawatankuasa MASKBB berhak meminda, menambah, atau memansuhkan mana-
mana syarat dan polisi ini melalui persetujuan dalam Mesyuarat Agung Tahunan
Kariah Masjid. Keputusan jawatankuasa Masjid dalam segala urusan pertikaian adalah
muktamad.



